
Barbara Holm

Umframt at hava eitt full­
tíðarstarv, var Heri um hetta 
mundið eisini virkin tón­
leikari í bólkinum Boys in 
a Band, sum fekk sítt stóra 
gjøgnumbrot tá. Men tank­
arnir um hitavekslaran hildu 
fram at veksa seg størri í 
hugaheiminum hjá Hera.

Árini gingu, og í 2012 flutti 
Heri til Danmarkar, har hann 
byrjaði at lesa til verkfrøðing 
á lærda háskúlanum DTU í 
Keypmannahavn. Her hitti 
hann Boga Bech Jensen, sum 
var lektari á DTU.

- Eg greiddi Boga frá mín­
um hugsanum um hendan 
hitavekslaran, og vit báðir 
gjørdu av, at arbeiða við 
hesum í felag, sigur Heri 
Schwartz Jacobsen.

Tá hetta samstarvið byrj­
aði kundi Heri umsíðir fara 
undir at framleiða eina veru­
liga vøru.

- Tá Bogi kom uppí tók eg 
avgerð um at steðga í skúla­
num, og ístaðin arbeiða fulla 
tíð við hitavekslaranum, sig­
ur Heri.

Síðani hava teir báð­
ir arbeitt miðvíst við hita­
vekslaranum, og nú er hita­
vekslarin at finni bæði í 
skúlanum úti í strondum í 
Sjóðar kommunu og seinni í 
ár í svimjihøllini í Havn.

Næsta stigið hjá Hera 
og Boga er at fara til Dan­
markar, og gera eitt toymi 
har, sum kann selja hita­
vekslaran, og annars at seta 
fokus á føroyska og danska 
marknaðin. Í Føroyum 
hevur Jákup Bech Jensen 
staðið fyri søluni, og hann 
fer eisini at standa á odda, tá 
ið fyritøkan skal út í danska 
samfelagið.

- Drívmegin er í veruleika­
num at gera heimin til eitt 
betri stað. At minka um Co2 
útlátið, og soleiðis vera ein 

partur av broytingini, sigur 
Heri.

Tá hann byrjaði í 2008 
væntaði hann, at hitaveksl­
arin fór at vera klárur í 2009. 
Men hóast tilgongdin hevur 
verið nakað longri enn upp­
runaliga ætlað, so hevur Heri 
ikki mist móti.

- Eg havi trúð uppá hug­
skotið síðani eg fekk tað, sig­
ur Heri, sum í dag er ógvuliga 
glaður fyri, at hitavekslarin 
umsíðir er farin út í føroyska 
samfelagið at virka. 

Heri leggur dent á, at utt­
an hansara familju, vinfólk, 
og "heimsins tolnastu 
damu", sum hann tekur til, 
varð dreymurin um at gera 
ein hitavekslara til spillvatn 
ongantíð vorðin veruleiki. 

Hann setti seg at hugsa um 
trupulleikan, og fann skjótt 
eina loysn. Hann framleiddi 
eina maskinu, sum tekur 
olju av yvirflatuni av vatni. 

Hendan maskinan varð 
so mikið effektiv og væl­
umtókt, at hann síðani fekk 
ein fyrispurning frá Mærsk 
Supplier um at gera eina 
roynd at loysa ein annan 
trupulleika, á sama øki, og í 
dag hevur Mærsk Suppliers 
biði um hendan vaccum 
kókara, sum tekur vatn úr 
olju, til øll teirra skip. 

Kaj Joensen heldur, at 
framtíðin hjá fyritøkuni 
Faroe Maritim Technic er 
bjørt, men íleggjarar gera 

av hvussu skjótt fyritøkan 
kann vaksa. 

- Vit hava tvær maskin­
ur, sum loysa ein trupul­
leika, sum eingin annar í 
heiminum kann loysa á 
hendan hátt. Tí fer fyritøk­
an uttan iva at vaksa, sigur 
Kaj Joensen. 

Fyritøkan er enn lítil, 
tí Kaj Joensen ger proto­
typurnar til maskin-urnar 
og heldur eftirlit við, at alt 
riggar sum tað skal, meðan 
Tangavirkið í Vági framleið­
ir tær umbidnu maskinur­
nar. 

- Hóast mín fyritøka enn 
er lítil, so skapar hon virk-
semi og arbeiði í Vági, og tað 

er altíð stuttligt. Men vón­
andi kann tað gerast enn 
meir í framtíðini, sigur Kaj 
Joensen. 

Kaj hevur patent uppá 
maskinuna, sum tekur olju 
av yvirflatuni av vatni, og 
hann hevur søkt um patent 
uppá vaccum kókaran, 
og væntandi kemur hetta 
ígjøgnum skjótt. 

Kaj hevði vónað, at fyri-
tøkan kundi vaksa seg størri 
skjótari, men hann er sann­
førdur um, at framtíðin er 
bjørt, tí í Vági kunnu tey 
saman loysa trupulleikar, 
sum heimsmarknaður hev­
ur í dag, tá ið umræður spill­
olju umborð á skipum.

UPPFINNARI Fyri níggju árum síðani varð 
Kaj Joensen troyttur av trupulleikanum við 
spillolju í vatninum umborð á tí skipi, hann 
sigldi við tá, og valdi at gera nakað við tað

Mærsk bað vágbing um hjálp

Hitavekslarin skal gera 
heimin til eitt betri stað
UPPFINNARI Í 2008 byrjaði Heri Schwartz Jacobsen at arbeiða 
við sínum hugskotið um at gera ein hitavekslara til spillvatn. Heri 
hevði eitt fulltíðarstarv, men um kvøldarnar og um vikuskiftið nýtti 
Heri so nógva tíð sum gjørligt til at arbeiða uppá hitavekslara


